EDUCACION NO RURAL

A Asociacion
Socio-Educativa
Antonio Gandoy:
o legado de
Preescolar na
Casa posto ao

dia

“[...] Hai necesidades humanas vitais que
poden ter unha resposta axeitada, como
é o caso da educacion en xeral, da edu-
cacion nos primeiros anos e, desta edu-
cacién, na familia. No 1977 chegou &
vida educativa Preescolar na Casa, para
contribuir a unha mellor educacién infan-
til na casa”.

si comeza o limiar da publicacién

Preescolar na Casa: educacién in-
fantil familiar. Unha utopia realizable (Paz
e Armesto, 1999). En efecto, Preescolar
na Casa (en adiante PnC) foi un proxec-
to educativo nacido en resposta & pre-
ocupacién polo desenvolvemento inte-
gral das persoas; ideado e coordinado
polo cura “obreiro” Antonio Gandoy
Diaz, auspiciado por Céritas Diocesana
de Lugo, e desenvolvido por un grupo
de persoas voluntarias (principalmente,
curas e monxas), Nos seus inicios preten-
dia compensar a inexistencia no medio
rural galego de educacién infantil formal.

Durante a sta longa existencia, PnC, en
consonancia coas transformaciéns que
foi experimentando a realidade social,
especialmente das comunidades rurais,
e facendo uso do saber que as/os seus
profesionais foron atesourando, perco-
rreu un camifio que, presidido perma-
nentemente polo principio da mellora da
educacion das/dos mais pequenos nas
aldeas, foi renovando obxectivos, conti-
dos de formacién, métodos, materiais de
traballo e mesmo os seus destinatarios
mais directos. Asi, pasou depender da
Fundacién Preescolar na Casa, adoptou
unha perspectiva totalmente laica, esten-
deuse tamén a zonas urbanas e a colec-
tivos de especial vulnerabilidade social,
centrou a sUa atencién mais nos maiores
que nos pequenos da familia, etc.

Os encontros quincenais coas familias
(que tifian crianzas menores de seis anos)
chegaron a numerosos concellos de Ga-
licia, mesmo a alguns de Asturias e Za-
mora. Un programa de emisién semanal
na Televisién de Galicia, varios progra-
mas de radio en distintas emisoras de
admbito autonémico e local, a publicacion
dunha revista bimensual, unha ludobi-
blioteca itinerante, a edicién de distin-
tas publicaciéns con temas relacionados
coa educacion infantil familiar, a organi-
zacion e participacion en seminarios, xor-




nadas de formacién, cursos e
congresos tanto de referencia
estatal como internacional etc,
fixeron que PnC se converte-
se nun modelo de interven-
cién socioeducativa no rural
pioneiro, orixinal, preventivo e
vertebrador do territorio, que
procuraba favorecer o sentido
de “comunidade” e fomen-
tar a implicacién das familias
na educacién de fillas e fillos,
traxectoria recofecida con di-
versos premios internacionais.

Unha parte de historia de edu-
cacién galega débese a todo
o traballo realizado no decur-
so de 35 anos por mais de 150
profesionais da educacion e
outros tantos voluntarios, e
milleiros de familias que cre-
ron neste proxecto, que o se-
guiron e apoiaron. Mais este
traballo de continua interpre-
tacion das necesidades educa-
tivas e sociais, das constantes
adaptaciéns do proxecto para
responder &s necesidades
educativas latentes nas fami-
lias e na sociedade, foi con-
denado no ano 2012 coa non
renovacién da contribucion
econémica que percibia da
administracién autonémica, o
que provocou irremediable-
mente a desaparicion da Fun-
dacidon Preescolar na Casa,
nun momento no que atendia
case 4.000 familias.

Coa intencién de evitar que
esa experiencia, ese saber fa-
cer e todos os recursos da fun-
daciéon se perdesen sen mais

Xogando coas pompas de xabon.

Gozando do noso.

no tempo ou no lixo, un grupo
de dez das persoas que forma-
ron parte do extenso equipo
de PnC tomamos a decision
de crear unha asociacién, que
non poderia levar outro nome
que o do impulsor, idedlogo
e alma mater do programa:
nace asi en 2013 a Asociacién
Socio-Educativa Antonio Gan-
doy.

Grazas & sUa constitucion for-
mal, a nova entidade puido
conseguir en poxa publica os
bens da antiga fundacién, que
inclien a propiedade da mar-
ca “Preescolar na casa” e todo
o fondo documental e material
que o proxecto foi xerando ao
longo da sua traxectoria. Ade-
mais, por xentileza do Conce-
llo de Lugo, segue ocupando
o mesmo local que xa empre-
gaba a fundacion.

Seguindo a estela de PnC, son
valores da nova entidade:

O compromiso coa educa-
cién, a cultura e o saber, como
bens imprescindibles para o
desenvolvemento das per-
soas.

A defensa e reivindicacion
da importancia educativa dos
primeiros anos e do papel
educativo da familia.

O respecto polo propio: as
persoas, a lingua, o medio, a
cultura.

A solidariedade cos secto-
res de poboaciéon mais desfa-
vorecidos.

A cooperacion cos outros
profesionais e organizaciéns/
institucions relacionadas coa
infancia e a familia.

O compromiso coa mellora
continua e a competencia pro-
fesional.

Sen perder estas premisas de
vista, a asociacion marcase
como obxectivos:

Participando no Entroido.

Compartindo xogos.

Preservar e difundir o le-
gado material e inmaterial do
programa PnC.

Promover unha educacion
que capacite a persoa para
comprender a realidade, in-
tervir nela e vivir en harmonia
consigo mesma, coas demais
e coa natureza.

Difundir unha cultura da in-
fancia, das sUas necesidades,
potencialidades e dereitos de
acordo coa Convencién dos
Dereitos do Neno e da Nena,
promovendo o exercicio da
parentalidade positiva.

Impulsar a creacién de ser-
vizos de atencidon socioedu-
cativa a crianzas e familias de
diferentes colectivos, do am-
bito rural, poboacién dispersa
e contornos familiares de es-
pecial vulnerabilidade, co fin
de promover a igualdade de
oportunidades e a conciliacién
da vida familiar e laboral.

Fomentar o estudo, conser-
vacion e difusién da cultura
tradicional, asi como o empre-

Descubrindo a contorna.

go e promocién da lingua ga-
lega.

Para acadar os obxectivos des-
critos, a asociacion ofrece ba-
sicamente dous servizos. Por
unha parte o Centro de Docu-
mentacién e Difusién Antonio
Gandoy, que se crea desde o
convencemento de que o in-
vestimento publico que du-
rante tantos anos foi realizado
en beneficio do proxecto PnC
non pode quedar desapro-
veitado, senén que debe ser
ofrecido & cidadania (pais,
nais, investigadoras, formado-
res...) na idea de dar a cofe-
cer esta experiencia educativa
e pofier en valor o seu legado
material e inmaterial. Este le-
gado materializase nunha va-
riada e rica informacion sobre
a evolucion social e educativa
de Galicia desde a década dos
70, concretada:

Nunha biblioteca especiali-
zada en educacion infantil fa-
miliar, que conta con mais de
3.000 titulos, alén de diversas
colecciéns de revistas educati-
vas.

Nunha videoteca con maéis
de 700 programas educativos
de television elaborados por
profesionais de PnC, emitidos
pola TVG durante 22 anos.

Nunha serie de programas
de radio emitidos en diversas
antenas ao longo de mais de
20 anos.

A segunda prestacion é o Ser-
vizo de Orientacién as Fami-
lias, cuxa actividade central, a
que move e sustenta a maioria
de accions da asociacién, son
os "“Espazos das Familias”, en-
contros semanais de nais, pais
e crianzas cunha orientadora
da asociacion, cos que se tra-
ta de ir construindo colectiva-
mente unha nova cultura sobre
a infancia, que integre a crian-
za, os coidados e a educa-
cion. Os Espazos das Familias
constitien un lugar de encon-
tro para a formacién de nais

e pais sobre a primeira infan-
cia, e un tempo para o inter-
cambio de experiencias onde
uns aprenden doutros, e ne-
nas e nenos poden xogar con
iguais. Nos Espazos, e a través
das diversas actividades ou a
observacion, as familias po-
den chegar a cofiecer e com-
prender o desenvolvemento
das suas fillas e fillos, enrique-
cendo a relacion con elas/eles
e dando respostas adaptadas
as slas necesidades e posibi-

lidades.

Os Espazos das Familias posi-
bilitan a interaccién de fami-
lias con crianzas menores de
tres anos dunha area xeogra-
fica concreta, con profesionais
da asociacién. Estas xuntanzas
deséfanse e organizanse para
dar resposta as inquedanzas
educativas das familias e &s
necesidades relacionais de ne-
nas e nenos. Lévanse a cabo
nun ambiente distendido,
tranquilo e de goce, co fin de
dialogar, reflexionar e anali-
zar a vida cotid e a sUa influen-
cia na educacién das mitdas e
miudos, ofrecendo:

Apoio as familias na sta ac-
cién educadora, facilitdndo-
lles informacién, formacién e
experiencias que fomenten o
desenvolvemento da parenta-
lidade positiva, e afondando
no coflecemento do proce-
so de desenvolvemento das
nenas e dos nenos para com-
prendelos mellor e asi ter con
eles actuacidéns mais axeita-
das, reconecéndoos como ci-
dadéds ou cidadans activos,
creativos e competentes.

Un modelo de relacién ba-
seado no respecto, a coope-
racion e a colaboracién, nun
ambiente ludico no que per-
soas adultas e crianzas par-
ticipen en situacions de
aprendizaxe que permitan ad-
quirir coflecementos e desen-
volver capacidades, realizando
un achegamento & realidade



e vivencias de cadaquén, ao
tempo que se facilita o cofe-
cemento do contorno, esta-
blecendo lazos afectivos con
persoas diferentes & propia fa-
milia.

Un camifio cara ao recofie-
cemento e respecto social da
infancia, das slias necesidades
e do importante papel que a
familia ten na sta educacion.

Unha contribucién & revita-
lizacion da cultura galega, da
sta lingua e das suas tradi-
ciéns.

Un espazo de comunica-
cidn, debate, reflexion, crea-
cién e potenciacion para as
persoas adultas, sabendo que
os procesos de educacion per-
manente ou continua deben ir
sempre ligados ao desenvol-
vemento comunitario.

Desde a creacién da asocia-
ciéon e ata 2021, participaron
nos Espazos das Familias case
1.950 crianzas menores de tres
anos xunto cos seus proxenito-
res, ademais das que partici-
paron en distintos obradoiros,
festas xogueteiras, contacon-
tos, concertos e outras activi-
dades organizadas tamén pola
asociacion en colaboracién
con distintas entidades publi-
cas e privadas de toda Galicia.

En termos xeograficos, os Es-
pazos das Familias desenvol-
vense fundamentalmente nas
provincias de Lugo e A Co-
rufa;, ainda que a asociacion
tamén ten asinado un conve-
nio de colaboracion co CDR
O Viso (Lodoselo, Sarreaus,
Ourense) para a formacién
e apoio ao persoal do seu
proxecto de Educacion Infan-
til Familiar na Limia. A marxe
do territorio concreto que co-
bre na actualidade, a asocia-
cion estd disposta a levar as
stias actividades ali onde se-
xan demandadas, concedén-
dolles sempre preferencia ao
medio rural e s familias mais
desfavorecidas.

Con todo, o preocupante des-
poboamento do noso pais fai
moi complicado organizar gru-
pos de familias con crianzas
menores de tres anos; por iso,
na maioria dos casos os Espa-
zos das Familias sitlanse nas
cabeceiras de concello ou de
comarca, a onde se despra-
zan as familias, logrando asi
un contorno rico en experien-
cias no que se produce deba-
te e reflexién conxunta sobre
o papel do grupo familiar no
desenvolvemento integral das
crianzas, e onde estas poden
compartir coas suas iguais mo-
mentos de xogo e lecer que
lles axuden a medrar sas e

equilibradas.

Despois da desfeita aconteci-
da coa desapariciéon de PnC,
sen que as familias galegas
contasen cunha oferta institu-
cional alternativa axeitada &s
necesidades de apoio e for-
macion na tarefa de educar
as suas fillas e fillos, a Asocia-
cion Socio-Educativa Antonio
Gandoy intenta dar respos-
ta, igual que outras semellan-
tes, as demandas das familias,
ofrecendo un servizo de cali-
dade, ollando o futuro con ilu-
sién, e loitando por lograr a
dignificacién da nosa lingua,
a nosa cultura e o noso medio
rural. Ademais tamén reclama
a mellora dos servizos educati-
vos no rural para contribuir ao
asentamento poboacional nas
aldeas, moitas das cales, se
non nos movemos, poderian
desaparecer en pouco tempo.

é que, en definitiva, sequi-
E definit

mos facendo nosa aquela re-
flexion de Antonio Gandoy, o
“cura da bicicleta”, de que “o
que é necesario ten que ser
posible e, ademais, é realiza-

ble”.

Asociacién Socio-Educativa Antonio Gandoy
Carril das Frores, 54-1°A 27002 LUGO
Tfnos.: 982 216 001 / 629 612 897
http://antoniogandoyeducacion.blogspot.com/
antoniogandoyeducacion@gmail.com

Escoitando o conto do Polo Pepe.

Experimentando coa masa.

